
«Հայաստանի Հանրապետության կառավարության և Սերբիայի Հանրապետության կառավարության միջև սովորական անձնագրերի դեպքում մուտքի վիզայի պահանջի վերացման մասին» Համաձայնագրի (այսուհետ` Համաձայնագիր) կնքման նպատակահարմարությունը պայմանավորված է հետևյալ հանգամանքներով`
· Համաձայնագրի կնքումը համահունչ է եվրոպական երկրների նկատմամբ մուտքի արտոնագրերի ազատականացման հարցում ՀՀ որդեգրած ընդհանուր քաղաքական գծին.
· Եվրոպական միության հետ մուտքի անձնագրերի տրամադրումը դյուրացնելու մասին պայմանագրի կնքումից հետո Հայաստանի Հանրապետության և Սերբիայի Հանրապետության միջև մուտքի արտոնագրերի պահանջի վերացումը կարող է հանդիսանալ երկկողմ հարաբերությունների  զարգացման լրացուցիչ խթան:
· այն միտված է աշխուժացնելու մարդկանց միջև շփումները և նպաստավոր կանդրադառնա երկկողմ տնտեսական հարաբերությունների, մշակութային և հումանիտար կապերի, ինչպես նաև զբոսաշրջության զարգացման վրա.
· Համաձայնագրի ստորագրումը ՀՀ պետական բյուջեում էական ավելացումներ կամ նվազեցումներ չի առաջացնի, քանի որ տարվա կտրվածքով Հայաստանի Հանրապետության մուտքի արտոնագիր են ստանում Սերբիայի Հանրապետության սակավաթիվ  քաղաքացիներ: 

Հաշվի առնելով վերոգրյալը` ՀՀ արտաքին գործերի նախարարությունը նպատակահարմար է գտնում Համաձայնագրի կնքումը:

